
భక్తిరసశతకసంపుటము










		
నింగిన్ ముట్టి యెదుర్చుసింధువిభునిన్ నీకంటె నన్యుండు దాఁ

టంగా శక్తుఁడు లేఁ డటంచు నిను వేడ్కన్ మెచ్చెదన్ మారుతీ!

	ఉ.	
రావణుపేరు చెప్పిన సురప్రభుఁ డైన వడంకు దుష్టస

త్వావిలగర్భ మైనలవణాంబుధిఁ జూచిన భీతిపుట్టు నీ

వావనరాశి దాఁటి దనుజాధిపు గేహముఁ జొచ్చి జానకీ

దేవిని గాంచి వచ్చుట మదిం దలపోసితి నిట్టిసాహసం

బీవిధమైనధైర్యము మహిం గలదే యొరునందు మారుతీ!

	శా.	
ఫాలాక్షాద్భుతచాపఖండనకలాప్రౌఢిన్ విజృంభించు సీ

తాలోలారుణపాణిపద్మమున నిత్యం బుండి భాస్వస్మయూ

ఖాళిం గేరెడివజ్రకాంతుల నమూల్యం బైనశ్రీముద్రికన్

గేలం బట్టిన రామభక్తుని నినున్ గీర్తించెదన్ మారుతీ!

	ఉ.	
రావణు నిష్కుటంబున ధరాతనయం దగఁ జూచి రామగో

త్రావరుఁ డానవా లొసఁగురత్నమయోర్మిక భక్తి నిచ్చి యా

దేవుని మంజువాక్యములఁ దెల్పి తదంబుజనేత్రచేత మే

ల్దీవన లొందినాఁడ విది దివ్యులకైన దరంబె మారుతీ!

	చ.	
అతులితరామముద్రిక ధరాత్మజ కిచ్చి తదీయమౌళిసం

